
1 SEC leh MLA te inkawm
February 25, 2014 (Thawhlehni) khan Mizoram Presbyterian Church Synod Executive Committee (SEC) mem-
ber-te leh Mizoram Legislative Assembly 2013 member thlan tharten JM Lloyd Hall, Synod Ofice-ah inkawmhona
hun tha tak an nei. MLA-te hi Assembly Speaker Pu Hiphei leh Chief Minister Pu Lal Thanhawla hovin 31 an tel
thei a ni.
MLA te leh SEC member-te inkawmna hun hi Synod Moderator Rev. K. Lalhmuchhuakan kaihruaiin hunserh a
hmang a. Synod Secretary Upa H. Zolianan MLA thlan tharte lawmpuina thu sawiin Mizoram Presbyterian Kohhranin
Sorkar thar a beisei dan point 5 a tarlang a, chungte chu –
1) Hleih nei lova, dik taka rorel turin
2) Ram hmasawnna hnukpui - kawlphetha, ei leh bara intodelh, vantlang hriselna, zirna, ram ngaw, nungcha leh
leilung humhalh leh inkalpawhna thate ngai pawimawh turin
3) Mizorama Zu Khapna kalpui dan chungchang
4) Mizoram leh Cachar inrina venhim thu
5) Corruption tibo turin
Synod Secretary-in hun a hman zawhah MLA te hnenah Lawmpuina thilpek (Mizotawng Bible, Calendar & Me-
mento) hlan theuh an ni. Assembly Speaker Pu Hiphei leh Chief Minister Pu Lal Thanhawla ten thusawina hun an
hmang leh a, CM thusawi zawh hian a duh apiang tan thusawina hun hawn leh a ni a, Rev. C. Vanlalhruaia, Rev.
Zosangliana Colney, Pu R. Romawia, Pu Vanlalzawma, Pu Lalsawta, Rev. Lalramliana Pachuau, Executive Secre-
tary leh Rev. Dr. Lalchhuanliana ten an sawi a ni. Senior Executive Secretary Rev. Lalzuithangan lawmthu sawina
hun a hmang a, Upa R. Challianan tawngtaisakna hun hmangin hun a khar a ni.
Febrary 18, 2009 khan Mizoram Presbyterian Church Synod Executive Committee (SEC) member-te leh Mizoram
Legislative Assembly member thlan tharten Pi Zaii Hall, Synod Conference Centre-ah inkawmna hun tha tak an lo
nei tawh a, hemi tum hian Mizoram Presbyterian Kohhranin Sorkar thar a beisei dan point 10 an lo tarlang tawh
bawk a ni.

1 KTP General Conference vawi 55-na & Diamond Jubilee lawmna
Mizorama Thalai Inkhawmpui lian ber Kristian Thalai Pawl (KTP) General Conference vawi 55-na & Diamond Jubilee
lawmna ni bawk, Khawzawla nghah chu zanin (Feb. 27, 2014) atang hian tan a ni dawn ta. Conference hian March
2 , 2014 (Pathianni) zan thleng a awh ang.
KTP General Conference vawi 55-naah hian thupuiah ‘Tho la, Eng rawh’ (Arise & Shine) Isaia 60:1 tih hman a ni a,
speaker atan Rev. H. Lalrinmawia (CKTP Leader, 2004-2006), Rev. Lalzuithanga (CKTP Leader 2006-2007) leh Upa
C. Ngurthantluanga (CKTP Asst. Leader 2000-2002) te an hmang ang.
Nizan (Feb. 26) inkhawm ban khan pandal hlanna inkhawm neih a ni a, zanin (Feb. 27) hian Jubilee meichher chhit
leh Palai lawm & Report inkhawm neih a ni ang a. inkhawm hi Central KTP Leader Rev. Lalrinmawian a kaihruai ang.
February 28 (Zirtawpni) zing dar 7:00-ah Synod Moderator Rev. K. Lalhmuchhuaka kaihhruaiin 2014-2016 CKTP
Hruaitu tur thlanna neih a ni ang a, chawhma dar 10:00 atangin Rorel Inkhawm neih a ni ang. Tun tumah hian
General Agenda 14 chhawpchhuah a ni a, kum 2018 General Conference neihna hmun tur an thlang fel ang a, kum
2014-2015 Central KTP Budget ruahmanna leh Bial Budget ruahmanna te pharh a ni bawk ang. Rorel inkhawm hlan
hian Ramthar lam hawi programme leh Jubilee Zaikhawmpui neih a ni thung ang.
Zanah Pathian biak inkhawm a awm ang a, Synod Moderator Rev. K. Lalhmuchhuakan Pathian thuchah a sawi ang
a, Rev. P.C. Pachhunga, Executive Secretary i/c KTP-in kum puan 2014 hlanin a hawng ang. Kum 2014-2015 kum
puan atan hian ‘Pathian tawk tura inpeih’ tih thlan a lo ni tawh a, KTP General Conference zawh atanga Branch
tina bawhzui mai theih turin Kum Puan Kaihhruaina Booklet siam a ni bawk. Rev. P.C. Pachhunga, Executive
Secretary i/c KTP in Synod Choir Music Video chu Pathian hnenah hlanin a tlangzarh bawk ang. Inkhawm banah
Fellowship a awm zui ang.
March 1 (Inrinni) chawhma dar 10:00 atangin Variety Programme an hmang ang a, chawhnu lamah ‘Thalaite hmathlir’
tih  thupui hmangin Multiplex Programme hmun 4 ah neih a ni ang. Zanah Pathian biak inkhawm a awm leh ang a,
Central KTP Leader Rev. H. Lalrinmawian ‘Thim ata engah - Tho la, eng rawh’ (Isaia 60:1) tih hmangin Pathian
thuchah a sawi ang. Zan inkhawm banah Jubilee Gospel Concert neih zui nghal dawn a, zaithiam lar tak takten hun
an hmang ang.
March 2 (Pathianni) zingah Jubilee dar vuak a ni ang a, chawhma inkhawmah Rev. Lalzuithanga, CKTP Leader
(2006-2007) in ‘Zoram tho la, eng rawh - Tho la, eng rawh’ (Isaia 60:1) tih thupui hmangin Pathian thuchah a sawi
ang. Chawhnu inkhawmah Upa C. Ngurthantluanga, CKTP Asst. Leader (2000-2002) in ‘Thalai, tho la eng rawh - Tho
la, eng rawh’ (Isaia 60:1) tih thupui hmangin Pathian thuchah a sawi leh ang a, zan inkhawmah Rev. Lalrinmawia,
Central KTP Leader kalchhuakin Pathian thuchah a sawi ang. Zan inkhawm banah hian Fellowship neih leh a ni ang.
Pathian biak inkhawm apiang hian Zaipawl hrang hrang ten hla an rem ang a, Conference tawp zan hian Jubilee
Zaipawlpui ten Halleluiah Chorus leh Ram Engmawi tih hla an rem dawn a ni.
Central KTP hruaitu thenkhat, video coverage buaipuitu tur Synod Information & Publicity thawktute leh Jubilee Concert-
a zai turten Khawzawl hi an thleng tawh a, palai tur nawlpui chu tukin zing (Feb. 27) khan an chhuak hlawm a ni.
KTP General Conference hi February 27 (Ningani) zan atangin LPS Gospel Channel-ah LIVE a pekchhuah tum a ni
a, March 2 (Pathianni) bikah LPS - 1 ah pek chhuah a ni ang.
(Conference programme kimchang phek hnungah tarlan a ni)

1 Zin
w February 27 - March 2 chhung hian KTP General Conference, Khawzawl-a neih tur hmanpui turin Rev. K.
Lalhmuchhuaka, Synod Moderator, Rev. Lalzuithanga, Senior Executive Secretary; Rev. P.C. Pachhunga, Executive
Secretary te an kal ang.
w February 27 - March 2 chhung hian Evangelical Church of Maraland (ECM) Inkhawmpui, New Saiha a neih mekah
Synod aiawha palai turin Upa H. Zoliana, Synod Secretary leh Rev. Lalchhawnkima, Ramhlun Vengthar te an kal.

1 Synod Mission Board
w February 26 - March 4 hian Kui Presbyterian Church Annual Conference, Gilakuta a tel turin Rev. Lalchhuanmawia,
Synod Mission Board Secretary a kal.
w March 4 - 14 chhung hian Mission Field hrang hrang - Jharkhand, Patna, Lucknow leh Delhi Field Committee a
tel turin Rev. P.C. Pachhunga, Executive Secretary; Rev. Lalbiakvulmawia leh Rev. C. Lalsangliana (BEC Member)
te an kal ang.

1 Kohhhan Hmeichhia
February 28 - March 2 chhung hian KTP General Conference, Khawzawl-a neih turah Central Kohhran Hmeichhe
aiawha palai turin Pi Ramngaihsangi leh Pi Zohmachhuani, Committee Members te an kal ang.

1 Music
Synod School of Music chuan March - May, 2014 chhunga Tonic & Staff Notation zir tur an la thar a, an vaiin mi 109
lak an ni. Vawiin (Feb. 26) thleng hian Synod School of Music Office, Synod Conference Centre-ah admission tih fel
tur a ni a, March 3, 2014 (Thawhtanni) zing dar 6:30 atangin class tan a ni ang.

1 Hruaina Eng FM Radio & TV Programme
w FEBRUARY 28 (FM Zoawi Aizawl @ 7:30 p.m.) :
Choir : ITI Kohhran Zaipawl - Engkim i ropui nan, Solo : Joy Zairemmawia - Chu Rammawi Chu, Thuchah : Rev. K.
Lalhmuchhuaka, Synod Moderator, Choir : Durtlang Pastor Bial Zaipawl - Chhandamtu Hnenah Kunin Tawngtai La,
Solo : Lalduhsaki - A va na e
w FEBRUARY 28 (FM Lunglei @ 7:30 p.m.) :
Choir : ITI Kohhran Zaipawl - Engkim i ropui nan , Synod  News, Solo : Joy Zairemmawia - Chu Rammawi Chu,
Thuchah : Rev. K. Lalhmuchhuaka, Moderator Choir : Durtlang Pastor Bial Zaipawl - Chhandamtu Hnenah Kunin
Tawngtai La, Solo : Lalduhsaki - A va na em
w MARCH 2 (TV Programme @ 3:00 p.m.) :
KTP General Conference vawi 55-na (Feb. 27-March 2, 2014, Khawzawl) ah neih a nih dawn avangin programme
siam a ni lo.

1 Susamachar Prasaran Programme
MARCH 2 (Pathianni) 5:00 pm. Hindi Gospel Programme (Susamachar Prasaran) :
KTP General Conference vawi 55-na (Feb. 27-March 2, 2014, Khawzawl) ah neih a nih dawn avangin programme
siam a ni lo.

1 Moderator Programme
Synod Moderator Rev. K. Lalhmuchhuaka chuan hetiang hian hun a hmang ang :
w February 27 - March 3 - KTP General Conference, Khawzawl

PRESS RELEASE
Kan rama Zu khapna Dan Total Prohibition/MLTP Act, 1995 hman a nih a\ang khan kan

khawlai a lo ralmuangin kan ram mipui nun pawhin a thianghlim phah hlein kan hria a, a
lawmawm kan ti hle a ni. He Zu khapna Dan hi Mizoram Sorkar-in ennawn a, tihdanglam
tumna a awm niin kan hria a. Mizoram Presbyterian Kohhran Synod chuan Zu chungchanga
kan dinna leh Total Prohibition/MLTP Act, 1995 chungchanga kan ngaihdan hi puanthar leh
\ulin kan hria a ni.

Kan Bible zirtirna a\ang leh Zu-in mihring nun a tihkhawloh theih dan enin Zu hi thlah
zalen chi-ah kan ngai lova. Kan rama thil \ha lo chi hrang hrang thleng \hin – tualthah, pawngsual,
lirtheia chetsualna leh thil duhawm lo dang lo thleng \hinte pawh hi Zu nena inzawmna nei an
ni fo va. Synod Social Front-in kum 1994-a Zu leh a intute chungchang a zir chiannaah pawh
Zu kan thihpui nasatzia te, hmeithai zaa 65 chu an pasal Zu in \hinten an thihsan avang a ni tih
leh fahrah an lo pun phah tak zel avang tein Zu hi khuahkhirh tlat a, Total Prohibition/MLTP
Act 1995 pawh hi a \ul anga thuam chak a, hman zui zel ni se kan duh a. Hei hi kan ram leh
hnam tan pawh a him berin kan ring a ni.

He Zu khapna Dan Total Prohibition Act hi zawm a, a hlawhtlin zel theih nan theihtawp
chhuaha \awng\aia \an la zel turin Kohhran mi zawng zawng kan ngen thar leh a ni e.

 Sd/- Sd/-
UPA H. ZOLIANA REV. K. LALHMUCHHUAKA

Secretary Moderator

Mizoram Presbyterian Kohhran Synod

FEBRUARY 27, 2014 (NINGANI)
6:00 pm : JUBILEE MEICHHER CHHIT - Conference Chhunga alh tur
7:00 pm : PALAI LAWM & REPORT INKHAWM

Hruaitu : Rev. Lalrinmawia, Leader
Reports : 1) General Secretary’s Report

2) Finance Report
3) Bial Report Khaikhawmna

Thuchah Tawi : Upa Zothangzuala Chhangte, Treasurer
Zaipawl : 1. Mizoram Synod Choir

2. Hlimen Bial
3. Thingsulthliah Bial
4. Lungpho Bial

FEBRUARY 28, 2014 (ZIRTAWPNI)
7:00 am : 2014-16 CKTP HRUAITU THLAN INKHAWM

A HMUN : Pandal
Hruaitu : Synod Moderator

10:00 am : ROREL INKHAWM
Hruaitu : Rev. Lalrinmawia, Leader

ROREL HLAN PROGRAMME
I
10:00 am : Ramthar Hawi Programme

Hruaitu : Pastor i/c Khawzawl Vengthar
Thusawi : Dr. Ramdinthara Sailo, Missionary
Zaipawl : 1. Saiha Bial

2. East Phaileng Bial
3. Baktawng Bial
4. Kolasib Diakkawn Bial
5. Muallungthu Bial

I I
1:30 pm : JUBILEE ZAIKHAWMPUI

Hruaitu : Pastor i/c Khawzawl Venglai
Thutawi : Pastor i/c Khawzawl Dinthar
Praise Group : 1. Nl. Zothanpuii

2. Nl. Lallawmsangi
3. Nl. V. Lalawmpuii
4. Nl. K. Lalrampani
5. Pu PC Laltlanmawia
6. Tv. Jonathan Lalbiakkima
7. Pu K. Mawizuala
8. Pu K. Lalhmangaihzuala

7:00 pm : PATHIAN BIAK INKHAWM
Hruaitu : T. Upa Lalramdina Ralte, Com Member
Thuchah : Rev. K. lalhmuchhuaka, Synod Moderator
Kumpuan : Rev. P.C. Pachhunga,
Hawn Executive Secretary i/c KTP
Synod Choir : Executive Secretary i/c KTP
Music Video
Tlangzarh
Zaipawl : 1. Mizoram Synod Choir

2. ITI veng Bial
3. Khawzawl Dinthar Bial
4. Farkawn Bial
5. North Hlimen Bial

8:45 PM : INKHAWM BAN FELLOWSHIP/DIAMOND JUBILEE I
           (1954-1979)
Hruaitu : Tual Upa Dr. H. Lalthanzara, Committee Member
Thutawi : Pu Lalmuanpuia Hrahsel, Committee Member
Thupui : Jubilee
Items : 1. Diamond Jubilee Lemchan I(1954-1979)

    -Mission Veng Bial
2. Musical Drama - Khatla Bial
3. Quartet - Zohmun
4. Solo - Kanhmun
5. Worship Dance/Faklam - Ramhlun Vengthar Bial
6. Duet - Chawngtlai

MARCH 1, 2014 (INRINNI)
10:00 am : VARIETY PROGRAMME/DIAMOND JUBILEE II (1980-2004)

Hruaitu : Pu R. Lalhmingthanga, Committee Member
Thupui : ‘Rawngbawl tura chhandam’
Sawitu : T. Upa Zohmangaiha, Finance Secretary
Items : 1. Diamond Jubilee Lemchan II (1979-2004)

    - Chanmari Bial
2. Musical Drama - Venghlui Bial
3. Female Voice - Dawrpui Vengthar Bial
4. Band - Lunglei Venglai Bial
5. Recitation - Zote
6. Solo - Kawlkulh North
7. Group Singing - Maubawk Bial
8. Duet - Phuldungsei Bial
9. Lemchan Tawi - Khawruhlian Bial
10. Male Voice - Luangmual Bial

1:30 pm : MULTIPLEX PROGRAMME - THEME : “Thalaite Hmathlir”
I Hruaitu : Tv. R. Lalramnghaka, Com. Member

Thupui : Thalite Hmathlir - Zu & Ruihhlo chungchangah
Sawitu : Upa Lalbiakzuala, Khatla East

I I Hruaitu : Pu Samuel Laldingliana, Com member
Thupui : Thalaite Hmathlir - Hmasawnna

(Globalisation & Social Media)
Sawitu : Tv. VL Muanchhana, Asst. Secretary, CKTP

I I I Hruaitu : Dr. Lalliansanga, Com. Member
Thupui : Thailaite Hmathlir - Harsatna hmachhawn
Sawitu : Pu David Zohmangaiha, Republic Veng

IV Hruaitu : Dr. Julie Remsangpuii, Com. member
Thupui : Thalaite Hmathlir - Hlemhletna

(corruption) chungchangah
Sawitu : Tv. Lalthlamuana Ralte, Tuikual

*Multiplex Programme-ah hian Thalaite Hmathlir lai hi mipui lamin kan
sawiho dawn a ni.

7:00 pm : PATHIAN BIAK INKHAWM
Hruaitu : Pu Vanlalhruaia, Com. Member
Thuchah : Rev. H. Lalrinmawia, CKTP Leader (2004-2006)
Thupui I : ‘Thim ata engah’

“Tho la, eng rawh”  Isaia 60:1
Zaipawl : 1. Mizoram Synod Choir

2. Khawlailung Bial
3. Kelkang Bial
4. Kawrthah Bial
5. Kulikawn  Bial
6. Jubilee Zaipawlpui

8:45 PM : JUBILEE  GOSPEL CONCERT
Hruaitu : T. Upa Lalremsiama, Committtee Member
Comperes : Joy Zairemmawia,Ramhlun Sports Complex

Zonunsangi Fanai, Vaivakawn
Zai tur te : Chris MS Dawngkima, Incharge

1. Sanglianthanga
2. Rendezvous
3. Pu R. Lalbiaksanga, Chaltlang
4. Tv. Henry Lalliansanga Varte, Kulikawn
5. Tv. Freddy Lalremruata, Electric Veng
5. Tv. David Vanlalpeka, Mission Veng
6. Nl. Stacy V.L. Muanpuii, Tuikual
7. Nl. Lalruathlui, Dawrpui
8. Nl. Ruth CVL Muanpuii, Dawrpui Vengthar
9. Nl. Zoremi Ralte, Chawnpui
10. Nl. Emily Vanlaltluangi, Ramhlun

House Band : Guitar : Pu Lalbiakzuala Sailo, Chanmari West
Guitar : Pu Richard VL Zara, Chawnpui
Bass   : Tv. Amaria Lallawmpuia, Kulikawn
Keyboard : Pu R. Lalmalsawma, Bethlehem
keyboard : Pu K Lalruatpuia, Aizawl(Venghlui)

KTP GENERAL CONFERENCE VAWI 55-NA
&

KTP DIAMOND JUBILEE LAWMNA
A HUN : February 27-March 2, 2014
A HMUN : Khawzawl
Thupui : ‘Tho la, Eng rawh’(Arise & Shine) Isaia 60:1
Speakers : Rev. H. Lalrinmawia (CKTP Leader 2004-2006),

Rev. Lalzuithanga(CKTP Leader 2006-2007) &
Upa C. Ngurthantluanga (CKTP Asst. Leader 2000-2002)

Drums : Tv. Jerome Lalhriatzuala, Dinthar
Woodwind : Tv. Zothanmawia, Darlawn
Instrument
Violin  : Tv. C. Zirlianthanga, Champhai Kahrawt

MARCH 2, 2014 (PATHIANNI)
9:15 AM : JUBILEE DAR VUAK
10:00 am : PATHIAN BIAK INKHAWM

Hruaitu : Pu Saizamliana Sailo, Com. Member
Thuchah : Rev. Lalzuithanga, CKTP Leader (2006-07)
Thupui  II : ‘Zoram, Tho la eng rawh’

“Tho la, eng rawh”  Isaia 60:1
Zaipawl : 1. Mizoram Synod Choir

2. Bethlehem Bial
3. Khawzawl Venglai Bial
4. Sihfa Bial
5. North Vanlaiphai Bial

1:30 pm PATHIAN BIAK INKHAWM
Hruaitu : Pu Lalnghinglova Hauzel, Committee Member
Thuchah : Upa C. Ngurthantluanga, CKTP Asst. Leader

(2000-2002)
Thupui III : ‘Thalai, tho la eng rawh’

“Tho la, eng rawh”  Isaia 60:1
Zaipawl : 1.  Mizoram Synod Choir

2. Electric Veng Bial
3. Khawzawl Vengthar Bial
4. Jubilee Zaipawlpui

7:00 pm : PATHIAN BIAK INKHAWM
Hruaitu : T. Upa Samuel Vanlalthlanga, Asst. Leader
Thuchah : Rev. Lalrinmawia, Leader
Zaipawl : 1. Mizoram Synod Choir

2. Bawngkawn Bial
3. Bilkhawthllir Hmar Veng Bial
4. Vaphai Bial
5. Presbyterian Choir, Lunglei

*JubileeThilpek Thawhlawm lakkhawm a ni ang.

8:45 PM : FELLOWSHIP/DIAMOND JUBILEE (1996-2014)
Hruaitu : Pu  R. Lalruatkima, Com. Mem
Thutawi : Upa Lalhruaizela, Committee Member
Thupui : ‘Krista Sipai tha’
Items : 1. Diamond Jubilee Lemchan III (2004-2014)

- Bungkawn Bial
2. Band  - Ramhlun North Bial
3. Recitation - Cherhlun Bial
4. Lemchan Tawi - Champhai Bethel Bial
5. Group Sing - New Serchhip Bial

CAMPUS MINISTRY
Campus Ministry chuan a mamawh apiang te tana biak theih turin e-mail id a nei thar a, nuna harsatna
neite tan biak theih reng a ni.

campusministry123@gmail.com

PATHIAN THU ZIR DUH TAN
Presbyterian Bible School, Mission Veng-ah Session 31-na atan Certificate in Theology (C.Th) Admission hawn
a ni a. Dil duhte tan a hnuaia tarlan hi hriat tur a ni e.
q Admission Form : Office hun chhungin Rs. 10/- a lei theih a ni
q Form thehluh hun : April 30, 2014 (Nilaini) tlai dar 3:00 thleng
q Dil thei chin : Class VII passed, kum 16 chin, Kohhran dan chhunga awm
q Interview : May 2, 2014 (Zirtawpni) chawhma dar 10:00
q Class tan hun : May 6, 2014 (Thawhlehni)
q Zir hun chhung : May - August, 2014
q Stipend : Zirlai pakhat hnenah thla tin Rs. 500/- pek a ni ang. Hostel a awm lo.

Hrechiang duh tan Phone No. 8575308007/2317343/2350082-ah zawh theih a ni.

REV. R. LALENGMAWIA
 Principal, PBS

ADMISSION SYNOD RESCUE HOME
Synod Rescue Home-ah Admission hawn leh a ni a. A lut duhte chu March 3 - 5, 2014 chhungin Family
Guidance & Counselling Center (FG&CC), Mission Vengah Pre-admission Counselling nei turin Dar 10:00
a.m. - 3:00 p.m. inkarah kal tur a ni. Hrechiang duh tan Mobile No. 9862153189/9402112598-ah te zawhfiah
theih a ni.

SYNOD BOOKROOM BOOK NEWS  FOR THE MONTH OF  FEBRUARY 2014
1. Pathian Beramno - By Rev. Lalchhandama Rs. 70
2. Bengkhuaia sal atangin Zalenna ramah - By T. Sena, Ralte Siakeng Rs. 100
3. Zoram mihrangte an vanglai - By C. Lalnunchanga Rs. 200
4. Ka tlanchhe dawn lo - By K. Remruatfela Rs. 80
5. Thawnthu un  - By Lal Rinawma Rs. 100
6. Web of Deceit - J.F. Laldailova Jr. lehlin Rs. 150
7. Nangma khawvel - By Zara Rs. 100
8. Zotawng nihphung, dinhmun  leh hmathlir Rs. 150
9. Beisei ram 2 - By Darchhawna Rs. 120

